
FY RHWYDWAITH CEFNOGI

1 awr

Yn y wers hon byddwn yn dysgu:

 bod yna bobl a all helpu

 pwy i siarad â nhw am wahanol fathau o broblemau

 nad yw unrhyw broblem yn rhy fawr nac yn rhy fach i ddelio â hi 

 bod rhwydweithiau cefnogi’n newid dros amser

 bod rhwydweithiau cefnogi’n wahanol i wahanol bobl.

Adnoddau
 cardiau rôl wedi’u torri i fyny
	 taflenni	rhwydwaith	cefnogi	wedi’u	copïo
 sleid rhwydwaith cefnogi
 clip sain “Fy stori i - Grace”.

Gweithgaredd
1.  Wrth i’r myfyrwyr ddod i mewn i’r ystafell ddosbarth, gofynnwch iddyn nhw â phwy maent wedi 

siarad heddiw.

2.    Dosbarthwch un cerdyn rôl i bob myfyriwr. Dywedwch wrthyn nhw fod gan eu cymeriad broblem 
fawr	gyda	ffrind	agos	iawn.

3.  Mewn parau, meddyliwch am bwy y gallai’r person hwnnw siarad ag ef am hyn. Pam fyddech 
chi’n dewis y person hwn? Pa mor debygol ydyn nhw o siarad am eu problemau? Pam? Nodwch 
yr atebion mewn ysgrifen. Adroddwch yn ôl ar gyfer pob rôl.

4.  Trafodwch fel dosbarth. Pwy sy’n fwy tebygol o siarad am eu problem, a pham? Fel hyn ddylai hi 
fod? Mae arnon ni i gyd angen cymorth i ymdopi â phethau yn ein bywydau o dro i dro. Mae’n 
bwysig iawn gwybod at bwy a ble i fynd i gael cymorth, a sut i ofyn am gefnogaeth.

5.  Gwrandewch ar “Fy Stori i - Grace”. Gofynnwch i’r myfyrwyr: 

   Beth mae’r stori’n gwneud ichi feddwl amdano?
   Pam fyddai rhywun eisiau dweud ei stori?
   Pam	oedd	hi’n	anodd	i’r	person	hwn	siarad	am	y	ffordd	yr	oedd	yn	teimlo,	ydych	chi’n	meddwl?
   Beth helpodd hi i deimlo’n well?
   Pa	gwestiynau	hoffech	chi	eu	gofyn	i’r	person	hwn?

6.  Tynnu llun ac ysgrifennu: beth ydyn ni’n chwilio amdano mewn rhywun i siarad ag ef? 
Gofynnwch i’r myfyrwyr weithio mewn grwpiau bach neu barau a thynnu llun a labelu sut un 
yw’r person hwn. Adroddwch yn ôl a rhannwch y nodweddion. 
Beth	arall	mae	angen	inni	ei	ystyried?	Oes	amser	gan	y	person,	ydi	ar	gael,	er	enghraifft.

Creu amgylchedd dysgu diogel a chadarnhaol 
trwy gytuno ar reolau sylfaenol i’r wers.

Gwnewch yn siŵr bod y bobl ifanc yn gwybod pa gefnogaeth 
sydd ar gael a sut i gael gafael ar y gefnogaeth hon.

7.	 	Dosbarthwch	y	taflenni	rhwydwaith	cefnogi	a	gofynnwch	i’r	myfyrwyr	feddwl	am	yr	holl	bobl	y	
gallant siarad â nhw. Gofynnwch i’r myfyrwyr nodi pwy – a beth – sydd yno iddynt. Gwnewch 
yn	siŵr	bod	gan	yr	holl	fyfyrwyr	rywun	yn	yr	ysgol,	y	tu	allan	iddi,	yn	y	gymuned	leol	ac	ar	lein.	
Defnyddiwch	y	sleid	rhwydwaith	cefnogi	fel	enghraifft.

8.  Pwysleisiwch fod yna bob amser rywun y gallwch siarad ag ef am bryder, waeth pa mor fawr neu 
fach yw’r broblem. Dyna pam mae gennyn ni rwydweithiau o bobl, gan y bydd gennyn ni bobl 
wahanol ar gyfer problemau gwahanol. Gallwch gymryd cyfrifoldeb am ddod o hyd i’r gefnogaeth 
mae arnoch ei hangen. 

Myfyrio
Fyddwn i’n defnyddio cefnogaeth ar-lein pe bai ei hangen arnaf?

Ydw i’n gwybod sut i gael gafael ar gymorth yn yr ysgol pe bai ei angen arnaf?


